
Se mettemmo a nettezzâ

Con pazienza, e se sciûghemmo

L’un con l’atro ciù che poemmo

Per no fâse caregâ...



O malemmo o giastemmava

Comme un Turco, e i pê o pestava

Tanto forte, che o sfondò

Un-na toa chi mollezzava

E zù a picco o se n’andò...



Se a so gobba[1] a n’ö tratten,

E se no l’acciappo fito

Pe-i mustasci streito ben,

O l’è lesto! o va a Cocito!...



Pù segôu da quella töa,

Sempre lì co-a morte ä göa,

O dixeiva ancon ciù fito

To-pulito! to-pulito!

Che l’aviesci menissôu;



Miæ che bella Campagnata?

Son veamente fortunôu!

Ho piggiôu proprio a collata!



Ma no n’hò vosciûo de ciù;

C’un-na scuza chineì zù,

Che no voeivo passâ pe êuggio,

Me ne son andæto a pê,

Vagabondo a uzo Strassê

Navegando schêuggio a schêuggio,

Comme fà Patron Battin...



Ma respiemmo un momentin,

E piggemmose per bacco

Un-na preisa de tabacco,

Ve contiö da chi a un pittin.




	↑ ghêubba inte l'ed. do 1846

